
      
 

 
 
 
 
 

POZIV 
za odabir konsultanta/icu za izradu Smjernica/modela Akcionog 

plana za razvoj Akcionog plana Zdravstvenih savjeta u partnerskim 
jedinicama lokalne samouprave (JLS)  u Federaciji Bosne i Hercegovine 

 
I. Pozadina   

 
Projekat „Zdrave zajednice u Bosni i Hercegovini“ ima za cilj da doprinese smanjenju 
opterećenja bolestima i poboljšanju zdravlja žena i muškaraca, jačanjem fokusa 
zdravstvenog sistema na prevenciji bolesti i promociji zdravih životnih stilova. Cilj 
Projekta je da poboljša efikasnost domova primarne zdravstvene zaštite, kroz osnivanje 
Zdravstvenih savjeta u JLS , kao poveznice između građana/ki i domova zdravlja, 
omogućavajući građanima/kama da sudjeluju u procesima donošenja odluka i 
predstavljaju svoje općine i gradove. Fokus Projekta je na jačanju kapaciteta Zdravstvenih 
savjeta u partnerskim JLS, redefinisanje njihove uloge i odgovornosti, poboljšanju 
materijalno-tehničkih resursa, te intenziviranju saradnje između JLS, domova zdravlja i 
građana/ki. Sve navedeno doprinijeti će do jačanja saradnje sa višim nivoima vlasti u 
kreiranju politika i poboljšanju interakcije između građana/ki i lokalnih vlasti. Pristup 
zdravstvenim uslugama ostaje ključni izazov za sistem zdravstvene zaštite, usprkos 
postojećoj legislativi koja garantuje jednak pristup zdravstvu svim građanima/kama. 
Poboljšanje pristupa građana/ki zdravstvenim uslugama, posebno u udaljenim ili 
nerazvijenim JLS, i ulaganje u zdravstvenu infrastrukturu i resurse, neophodno je za 
rješavanje ovih poteškoća. Kampanje podizanja svijesti i obrazovne inicijative treba 
provoditi kako bi se podigao nivo zdravstvene pismenosti i građanima/kama pružili alati 
koji su im potrebni za pravilno korištenje zdravstvenog sistema. Bosna i Hercegovina 
doživljava demografske promjene i starenje stanovništva, što ima značajne implikacije 
na njen društveni, ekonomski i zdravstveni sistem.  
To je dovelo do povećanja srednje starosti stanovništva, pada nataliteta, smanjenja radne 
snage i povećanu potrebu za resursima za zdravstvenu zaštitu i socijalne usluge. 
Iseljavanje, posebno među mlađom populacijom, dodatno smanjuje radno sposobno 
stanovništvo i doprinosi demografskoj neravnoteži.   
 
Uloga Saveza općina i gradova FBiH u Projektu je fokusirana na osnivanje i jačanje 
kapaciteta Zdravstvenih savjeta  u JLS. Projektom se žele postići rezultati unutar tri 
komponente:   

1. Povećana kontrola građana/ki nad vlastitim zdravljem;   



      
 

 
 
 
 
 

2. Veća dostupnost usluga promocije zdravlja i prevencije bolesti na   
nivou lokalne zajednice, i   

3. Provedene cjelovite i održive reforme, sa konkretno predviđenim aktivnostima.  
Savez općina i gradova FBiH će raditi na izradi Smjernica za razvoj Akcionog plana 
zdravstvenog savjeta u partnerskim JLS.   
 

II. Cilј zadatka   
 

U sklopu Projekta „Zdrave zajednice u Bosni i Hercegovini” planirana je aktivnost izrade 
Smjernica za razvoj Akcionog plana Zdravstvenih savjeta u partnerskim JLS. Smjernice 
treba da sadrže sve elemente koji će omogućiti efikasan rad Zdravstvenih savjeta. 
Posebna pažnja pri izradi smjernica će se obratiti na načine uključivanja građana/ki sa 
posebnim osvrtom na socijalno isključene kategorije. Akcioni planovi treba da budu u 
skladu sa realnim potrebama stanovništva, sprovedenim  istraživanjima i mogućnostima 
općine/grada i Zdravstvenih savjeta.  
 
Smjernice trebaju ponuditi:  

• jasno definisanu strukturu akcionog plana/model;  
• metodološki okvir za participativan proces (učešće građana/ki, OCD, 

zdravstvenih ustanova, obrazovnih institucija, privatnog sektora i medija);  
• preporuke za uključivanje socijalno isključenih i ranjivih grupa;  
• primjere mogućih oblasti i mjera;  
• mehanizme za praćenje, evaluaciju i izvještavanje. 

 
III. Odgovornosti i zadaci konsultanta/ce:  

 
Ključni zadaci konsultanta/ce:  

• analiza zakonskog i strateškog okvira u Federaciji BiH relevantnog za Zdravstveni 
savjet;  

• pregled postojećih praksi akcionog planiranja u FBiH i regionu;  
• razvoj predloženog modela akcionog plana; 
• izrada i dorada Smjernica/modela akcionog plana uz konsultacije sa Savezom 

općina i gradova FBiH i projektnim timom (Institut za populaciju i razvoj – IPD);  
• organizovanje i sprovođenje konsultativnog procesa sa organizacijama civilnog 

društva (OCD) i drugim relevantnim akterima na lokalnom nivou, u cilju 
prikupljanja mišljenja i prijedloga;  



      
 

 
 
 
 
 

• Prezentacija dokumenata,  te facilitiranje treninga/radionica za članove/ice 
Zdravstvenih savjeta, koordinatore za zdravstvo iz partnerskih JLS i ključne 
partnere. 

 
Profil konsultanta/ice:  
 

• VSS iz oblasti društvenih ili zdravstvenih nauka;  
• iskustvo u izradi strateških ili akcionih planova u oblasti zdravstva, socijalne 

politike ili lokalnog razvoja; 
• poznavanje zakonodavnog i institucionalnog okvira zdravstvene zaštite u FBiH sa 

posebnim osvrtom na lokalni nivo;  
• dokazano iskustvo rada na lokalnom nivou, posebno u saradnji sa JLS, lokalnim 

institucijama i/ili organizacijama civilnog društva; 
• iskustvo u facilitaciji participativnih procesa i radu sa lokalnim zajednicama;  
• poželjno iskustvo u saradnji sa međunarodnim i domaćim projektima.  

 
III.  
 

Vremenski okvir Rezultat/aktivnost Odgovornost 
Mart/ožujak  2026. 
godine  

Potpisivanje Ugovora sa 
SOGFBiH i inicijalni sastanak 

SOGFBiH/IPD/Konsultant/ica 

Mart/ožujak  2026. 
godine 

- Pregled postojećih praksi 
akcionog planiranja u 
FBIH;  

- Izrada radne verzije 
smjernica za razvoj 
akcionog plana 
Zdravstvenog savjeta sa 
modelom akcionog plana. 

Konsultant/ica 

Mart/ožujak  2026. 
godine 

- Prezentacija dokumenata 
i  facilitiranje 
treninga/radionica 
članovima/cama 
Zdravstvenih savjeta, 
koordinatorima/cama za 

Konsultant/ica 



      
 

 
 
 
 
 

zdravstvo iz partnerskih 
JLS i ključnim partnerima; 

- Prikupljanje mišljenja i 
sugestija za finalizaciju 
smjernica za izradu 
akcionog plana 
Zdravstvenih savjeta  i 
modela akcionog plana 
(SOGFBiH, FMZ, IPD, 
predstravnici/e JLS, 
koordinatori/ce, 
predstavnici/e 
građana/ki/NVO);  

- Finalizacija smjernica za 
razvoj akcionog plana 
Zdravstvenih savjeta, uz 
završne konsultacija sa 
relevantnim partnerima;  

- Podnošenje finalnog 
izvještaja prema 
SOGFBiH.  

 
Od konsultanta/ice se očekuje da u dogovoru sa Savezom općina i gradova FBiH pripremi 
plan aktivnosti za predviđene rezultate.   
 
Prijavu sa biografijom potrebno je dostaviti najkasnije do 09.03.2026. godine putem e-
maila na adresu: savez@sogfbih.ba. 
 
Najuspješniji/a kandidat/kinja će biti kontakiran/a od strane relevantnog predstavnika/ce  
Saveza općina i gradova FBiH.  
Konsultant/ica će biti angažovan/a i isplaćen/a po osnovu ugovora, potpisanog od  
strane Saveza općina i gradova FBiH i najuspješnijeg kandidata/kinje.  
 
Savez općina i gradova FBiH zadržava pravo da izmjeni uslove Opisa poslova u bilo kom 
trenutku. 

